
E SAILA:  INTERPELAZIOAK, MOZIOAK ETA
          ADIERAZPEN POLITIKOAK
11-25/MOC-00107. Erabakia, zeinaren bidez Nafarroako Gobernua premiatzen baita beharrizanen azterlan bat egin dezan biometano-plantak instalatzeari buruz
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko irailaren 18an onetsitako erabakia, zeinaren bidez Nafarroako Gobernua premiatzen baita beharrizanen azterlan bat egin dezan biometano-plantak instalatzeari buruz. Hona testua:
"1. Nafarroako Parlamentuak Nafarroako Gobernua premiatzen du beharrizanen azterlan bat egin dezan biometano-plantak Nafarroan instalatzeari buruz.

2. Nafarroako Parlamentuak Nafarroako Gobernua premiatzen du proiektu-mota horiek ez daitezen landu instalatu nahi diren udalerrien adostasunarekin soilik, ezpada toki-entitate mugakideen adostasunarekin ere, hurbiltasunagatik ukituak suerta daitezkeelako planta horien ezarpenak berekin dakartzan ingurumen-, paisaia- nahiz gizarte-eraginen eskutik.

3. Sesmako biometano-planta instalatzeko proiektu zehatzari dagokionez, ikusita ez dela kokapenari buruzko gizarte- eta udal-adostasunik lortu zuzenean ukitutako herriekin –bereziki, Lodosarekin, zeinak muga egiten baitu eta zuzenean ukitua suertatzen baita, ezen instalazioa bere herrigunetik bi kilometro eskasera egonen litzateke–, premiatu egiten dira Sesmako Udala eta Biometano Sesma, SL enpresa sustatzailea, alda dezaten hasiera batean planteatutako kokapena, eta azter dezaten Nafarroako Gobernuko Landa Garapeneko eta Ingurumeneko Departamentuak planteatu dizkien balizko beste kokapenetako batera lekualdatzea”.
Iruñean, 2025eko irailaren 22an
Lehendakaria: Unai Hualde Iglesias

